Kwa Jina la Mwenyezi Mungu, Mmoja na Mpweke. Rehema na Amani za Allah Zimshukie Sayidina Muhammad ambaye baada yake hakuna tena Nabii, na Ziwashukie Ahali na Maswaba zake.
Harakati za Ahmadiyya Ndani ya (na Dhidi ya) Uislamu
   Waraka wa Kweli Na.1-Mtazamo Uliopea
Ijumaa, Agosti 25, 1995

Wapendwa Ndugu Katika Uislamu
Kipindi cha Ukoloni kilianza mnamo Karne ya 17 pale Madola ya Ulaya yalipoanza kuyakoloni maeneo mbalimbali ya dunia. Waingereza, Wadachi, Wahispania, Wareno, Wafaransa, Wabelgiji- wote walishiriki katika mbio hizi za panya.
Waingereza walikuja India kama wafanyabiashara mnamo Karne ya 18 na kidogokidogo wakatwaa madaraka kutoka kwa Waislamu waliokuwa wakilitawala Barahindi kwa miaka 1000. Waingereza hao walikabiliwa na matukio ya mara kwa mara ya uasi hasa hasa kutoka maeneo ya Waislamu. Hii ilikuwa ni ileile Jihad ambayo awali iliwalazimu kuondoka Sudan.
Harakati za Uhuru za mwaka 1957 na Harakati za Jihad za Syed Ahmed Shahiid zilikaribia kufanikiwa kuwang’ao Waingereza katika ardhi ya India lakini kwa sababu ya  wanafiki waliovaa ngozi ya kondoo miongoni mwa makundi ya Waislamu, ambao walijiweka upande wa Watawala wa Kikoloni kwa maslahi yao binafsi na kudhoofisha upinzani wa Waislamu, (Harakati hizo zikawa ngumu).
Tume ya Uchunguzi ikijumuisha Wabunge wa Uingereza, Viongozi wa Makanisa na Waandishi wa Habari, ikaja India mnamo mwaka 1868 kutafuta njia na mbinu za kudhibiti ari hii ya Jihad. Mnamo mwaka 1870, wajumbe wa tume hiyo wakawasilisha ripoti yao iliyokuwa na anuani, “KUJIRI KWA DOLA YA MWINGEREZA INDIA” (“THE ARRIVAL OF BRITISH EMPIRE NCHINI INDIA”)
Katika Ripoti hiyo, walipendekeza hivi:

“KASUMBA YA WAISLAMU WA INDIA NI KWAMBA WANAPOMKUBALI MTU KUWA KIONGOZI WAO WA DINI, BASI HUMFUATA KIBUBUSA. TUKIWEZA KUMPATA MTU ANAYEWEZA KUDAI KUWA YEYE NI NABII, SHABAHA YETU INAWEZA KUFIKIWA.”
Mirza Ghulam Ahmad wa Qadian, India, akachaguliwa kwa kazi hiyo
Miaka mingi baadae, akakiri katika barua yake kwa Luteni Gavana wa Punjab kwamba YEYE NI PANDIKIZI LA WATAWALA WA KIINGEREZA. Katika barua nyingine kwa Malkia Victoria wakati wa Sherehe za Kuadhimisha Miaka 25 ya Kutawazwa Kwake, Mirza alimkumbusha Malkia michango iliyotolewa na baba yake (ambaye alichangia askari wa farasi 50 kupambana dhidi ya Waislamu katika Uasi wa mwaka 1857, kuthibitisha imani yake kwa Mtawala wa Kikoloni) na akamkumbushia MCHANGO WAKE BINAFSI wa vitini, vijitabu, na vitabu ELFU HAMSINI vilivyoandikwa, kuchapwa na kusambazwa katika nchi mbalimbali za Waislamu.
“KUFUTA FIKRA CHAFU ZA JIHADI NYOYONI MWA WAISLAMU WAJINGA.”
Uthibitisho wa imani yake isiyoyumba kwa Mtawala wa Kiingereza.
Mirza Ghulam  Ahmad alizaliwa mnamo mwaka 1839/1840 katika familia ya Mmilikaji Ardhi wa Mughai Barlas, ambayo ilipoteza mashamba mikononi wa Watawala wa Kisingasinga. Kwa ujio wa Waingereza, familia ikaona kuwa hiyo ilikuwa ni fursa ya kurejesha mashamba hayo yaliyopotezwa na hivyo, wanafamilia hii wakawa watumishi waaminifu wa Waingereza.
Mirza alipata elimu ya kawaida ya dini nyumbani na alijifunza tiba kwa baba yake. Kwa vile alikuwa na akili mbovu, babaake alikuwa akimwambia aachane na vitabu. Akiwa na umri wa takribani miaka 25, Mirza akatoroka nyumbani na hela za pensheni ya mwaka ya babaake na kuzitumia katika mambo mbalimbali yasiyofaa.
Baadae alipata kazi ya ukarani kwenye mahakama moja ya kiraia mjini Sialkot. Huko akajenga urafiki na Mapadri fulani wa Kikristo, ambao baadae wakahusika na kuchaguliwa kwake kuwa mgombea wa ‘unabii’
Kwa mujibu wa maandiko yake, Mirza Ghulam aliugua maradhi mbalimbali ikiwa ni pamoja na melancholia (wazimu wa kusononeka), hypochondriasis (ugonjwa wa mashaka ya afya), paranoia (wazimu wa mtu kuogopa watu kuwa watamdhuru), vifafa, Matatizo ya Uchepe, kizunguzungu, kisukari, haja ndogo mara 100 kwa siku, kukosa nguvu za kiume na kadhalika, na kadhalika.
Mirza alikuwa akinywa pombe eti kuboresha afya yake. Eti Kwa maelekezo ya Kiungu, alitengeneza dawa fulani iliyoitwa ‘TIRYAQ-E-ILAHI’, kichanganyio chake kikuu kikiwa ni afyuni (dawa ya kulevya). Si yeye tu, bali wenziwe ndani ya Jumuiya pia walikuwa wakitumia dawa hii kwa ajili ya nguvu za kiume, miongoni mwao alikuwa ni Hakiim Nuruddin, Mrithi wake wa Kwanza wa Ukhalifa, na Mirza Bashiiruddin Mahmood, ambaye ni mtoto wa Mirza na ambaye ni Mrithi wa Pili wa Ukhalifa.
Mchanganyiko wa wazimu, pombe na dawa za kulevya unatosha kumfanya mtu yoyote kujipa uungu. Hivyo basi, haikuwa ajabu kuwa mshituko wa hisia uliotokana na kifo cha babaake wakati yeye (Mirza) akiwa na umri wa miaka 37, ukachochea Wazimu, Maruhani na Njozi za Ukubwa. Akajiona kuwa kapewa ufunuo na Mwenyezi Mungu.
Mirza akadai kupokea wahyi kupitia kwa Malaika walioitwa Teechee na Ail. Wahyi wake ukamfahamisha kuwa eti Mungu kamteua yeye baada ya Manabii wote Watukufu waliotangulia. Brahiin-i-Ahmadiyya ndio kikawa kitabu cha Mungu na wale ambao hawakuukubali unabii wake, yeye akawaita “Wanaharamu”, wakihesabiwa kuwa ni watu waliomuasi Mungu na Mtume Mtukufu (saw), wametoka katika Uislamu na wamepigwa laana ya kuingia Motoni.
Mirza Ghulam Ahmad wa Qadian akadai kuwa yeye ni 1) Masihi Aliyeahidiwa, 2) Mahdi, 3) Nabii, 4) Mtume, 5) Ujio wa Pili wa Mtume Muhammad, YOTE HAYA YAKIWA KWA MTU HUYO HUYO MMOJA, ambaye kaja tena kwa nafsi ya Mirza Ghulam Ahmad Qadian kueneza Uislamu! Halafu eti yeye huyo huyo akawa si mwingine bali ndiye Mtume mwenyewe Mtukufu, wafuasi wake nao wakawa Maswahaba, familia yake ikaitwa jina la Ahli Bait na mkewe akaitwa Mama wa Waumini (Ummu-ul-Muuminiin)!!
Mirza Ghulam A. Qadiani akajigamba kuwa madai yake hayo yanatokana na Qur’an Tukufu (kwa tafsiri yake ya upotoshaji) na Wahyi Wake Mwenyewe. Akatangaza hivi:
“Mithili ya karatasi chafu, nazitupilia mbali Hadith zote (za Mtume Mtukufu saw) ambazo zinapingana na Aya na Madai yangu.”
(Zamima Nuzuul-e-Masiih, Ruuhani Khazain, Juz 19 uk.140)
Vitabu vyake 80, vilivyokusanywa na kuchapishwa na Jumuiya ya Ahmadiya kama Ruuhani Khazain, vinabainisha fikra zake za uzushi na kutoa picha ya ndani ya wasifu wa mtu huyu. Ijapokuwa Jumuiya ya Ahmadiyya inadai kuwa imechapisha Qur’an Tukufu kwa tafsiri yao wenyewe (iliyopindishwa na kupotoshwa) kwa lugha mbalimbali zipatazo 120, lakini inashangaza kuwa vitabu vilivyoandikwa na huyo aliyeitwa Masihi Aliyeahidiwa na Mahdi, havijatafsiriwa hata kidogo kwa Kiingereza! Ombi letu la kupewa ruhusa ya kutafsiri na kuchapisha vitabu hivi nalo lilitupiliwa mbali na Jumuiya ya Ahmadiyya, Makao Makuu mjini London!
Pengine Jumuiya ya Ahmadiyya haitaki kuuanika kweupe wasifu wa mwasisi wake na imani yake, ili udanganyifu wao usije kufichuka.
Mirza Ghulam A. Qadiani ndiye aliyeanzisha Harakati za Ahmadiyya ndani ya Uislamu mnamo mwaka 1889. Wafuasi wake wakaitwa Ahmadiyya. Kwa fatwa yake, wale wote ambao hawakumfuata yeye wametoka nje ya Uislamu. Ahmadiyya wakakatazwa kuswali nyuma ya Imamu Muislamu, kuswalia maiti za Waislamu au kufunga ndoa na Waislamu (kwani kila mtu alikuwa Kafiri isipokuwa Ahmadiyya!). Akaitangua Jihad na akatangaza kuwa Kumtii Mtawala wa Kiingereza ni wajibu wa kidini kwa kila Muislamu na yeyote anyanyuae panga dhidi yao (Waingereza) huyo kamuasi Mwenyezi Mungu na Mtume wake.
Jumuiya ya Ahmadiyya ikaendelea kustawi chini ya udhamini (ufadhili) wa Watawala wa Kiingereza ambapo Waislamu walifanya jitihada ndogo ya kuzuia hatua za kusonga mbele za mafundisho ya uzushi ya Mirza Ghulam. Hata hivyo, mmoja wa wapinzani wake wakali sana, Molvi Sanullah Amratsari, alimsumbua sana ambapo mnamo mwaka 1907 alimtaka wafanye naye Mubahila (dua ya kula yamini). Akaelekeza dua kwa Mwenyezi Mungu akimuomba amuangamize yule ambaye ni mwongo kati yao wawili huku yule mkweli akiwa hai, amuangamize kwa Kipindupindu au Tauni. Akachukulia hiyo kuwa ni ishara ya Ghadhabu na Adhabu za Mwenyezi Mungu. Mirza akafa kwa kipindupindu ndani ya mwaka mmoja!! Kinyume chake, maiti yake ilisafirishwa ndani ya Behewa la Treni kutoka Lahore hadi Qadian- hiki kikiwa ni chombo kilekile ambacho, kwa rai yake, ndicho chombo cha Usafiri cha Masihi Dajjal Aliyeahidiwa-Mdanganyifu Mkubwa!! Molvi Sanaullah Amratsari aliishi miaka 40 baada ya kifo cha Mirza. 
Mirza Ghulam akarithiwa na wale walioitwa “Khulafa alRashidiin”, kati yao, Khalifa wa Nne, Mirza Tahir Ahmad Qadiani, mjukuu wa Mirza, ndiye sasa anayekalia Ofisi za Makao Makuu mjini London. Mirza Ghulam Ahmad Qadiani na wafuasi wake (qadiani/ahmad/mirzai/lahori) wote kwa jumla wametangazwa na wanazuoni wote wa Kiislamu (Sunni, Ahli Hadith, Shia n.k...) kuwa ni Murtadi, Makafiri na wametoka nje ya Uislamu.
Mauritius ilikuwa ni nchi ya kwanza kuwatangaza Makadiani kuwa si Waislamu mnamo miaka ya 1930, ikafuatiwa na Afrika Kusini. Mnamo mwaka 1974, Jamhuri ya Kiislamu ya Pakistan ikawa nchi ya kwanza ya Kiislamu kupitisha sheria na kuwatangaza kisheria Makadiani/Ahmadiyya/ Malahori kuwa ni jamii ndogo ya wasio Waislamu, ikiwapa haki zote za makundi madogo ya jamii ambazo zinalindwa na katiba yake.
Mwaka huo huo, Mkutano Mkubwa wa Kimataifa wa Wanazuoni wa Kiislamu ulifanyika mjini Maka AlMukarramah chini ya usimamizi wa Rabita AlAlam AlIslami. Wanazuoni kutoka nchi 124 kwa pamoja waliwatangaza Makadiani/Ahmadiyya kuwa si Waislamu, ni Makafiri na Wametoka nje ya Uislamu. Hii ikahitimisha moja kwa moja msiba wa itikadi hii katika Ulimwengu wa Kiarabu na Mataifa mengine ya Waislamu.
Licha ya fatwa hizi za kidini, Jumuiya ya Ahmadiyya na wafuasi wake (Ahmadiya) wanaendelea kudai kuwa wao ni Waislamu na eti ndio Watetezi wa Uislamu, wao ndio wanaotazamwa kwa mapenzi na watu wa Magharibi  kwa sababu ya mitazamo yao ya wastani. Sababu ya ukaidi wao huu iko wazi kabisa. Wao ndio vibaraka miongoni mwa Waislamu ambapo ule unaoitwa utambulisho wao wa Kiislamu ndio mwamvuli wa kufunikia harakati zao za siri huku wakiendelea kutumikia maslahi ya mabwana zao.
Jumuiya ya Ahmadiyya katika Uislamu ni Kampuni ya Kidini na Kisiasa ya Biashara. Ina matawi katika nchi zote na miji yote mikubwa ulimwenguni. Chini ya mwamvuli wa matawi hayo Makadiani/Ahmadiyya, kiufundi, huwatia mtegoni Waislamu wasiofahamu hila zao mbaya. Iwe Amerika, Ulaya au Asia ya Kati, au katika jamii masikini na zilizoparaganyika kama vile Waafrika na Wakimbizi wa Bosnia, wale wasiofahamu makusudio halisi ya Jumuiya ya Ahmadiyya hunaswa na mitego yao kwa jina la Uislamu. Waislamu wapatao 50,000 nchini Mali, 24,000 nchini Ivory Coast, Wakimbizi 100,000 wa Bosnia barani Ulaya na Waalbania 45,000 ni miongoni mwa waathirika wachache wa vita vya ukadiani.
Kwa kuanguka kwa ukomunisti, tahamaki ulimwengu wa Magharibi umetanabahi kuwa Uislamu ni tishio kubwa zaidi kwa jamii yao mbovu. Upotevu wa kimaadili na mtindo wa maisha ya anasa yasiyo na lengo ndivyo vilivyoacha Ombwe la Kiroho katika maisha ya watu wa Magharibi ambao, kwa kiasi kikubwa, wanavutiwa na Uislamu. Kwa hiyo, Uislamu ni dini inayoshamiri kwa kasi zaidi katika Ulimwengu wa Magharibi, jambo ambalo ni hatari kwao.
Ni katika mazingira hayo kuwa kundi hili lililopandikizwa zaidi ya miaka 100 iliyopita ndilo mdau mwenye maslahi kwao. Miongoni mwa mikakati mingine inayotumika kudhibiti ustawi wa Uislamu, kuzitia nguvu harakati za Jumuiya ya Ahmadiyya ni njia nyingine ya kuzuia ustawi huo.
Muislamu Akibadilika kuwa Ahmadiyya ni sawa na kupungukiwa na Muislamu Mmoja
Waislamu wanajua jambo hili kama unavyolijua msonge wa Kadiani. Katika kufikia lengo hili, Jumuiya inafanya yafuatayo
Miradi ya Propaganda ya Ahmadiyya
.Kila Ahmadiyya huschangia asilimia 6 hadi 30 ya akiba yake kwa Jumuiya, ili kuistawisha Familia ya Kifahari ya Qadiani, na kueneza Uhmadiya.
.Kuchapisha vijarida vya wiki na mwezi katika lugha mbalimbali zipatazo 120
.Mnamo mwaka 1989, Wamishenari wa Kikristo waliokuwa wakifanya kazi Ethiopia, walitumia dola za Marekani milioni 35 kuchapisha na kugawa bure maandiko ya  Kadiani katika nchi za Afrika Magharibi.
.Kiongozi wa Kiyahudi wa Jumuiya ya Biashara ya New York, New York Business Community, yeye alichangia Mtambo wa Uchapishaji wa Kompyuta katika hafla ya Kusherehekea siku ya kuzaliwa kwa Mirza Tahir Ahmad, Kiongozi wa Jumuiya ya Ahmadiyya.
.Muslim Television Ahmadiyya imeanzishwa London Kaskazini. Imekodi satelaiti nne kwa ajili ya urushaji wa vipindi vyake ya kurekodi na vya moja kwa moja duniani kote kwa lugha 13 tofauti, huu ni mradi ambao hata nchi tajiri haiwezi kuumudu.
.Radio ya Ahmadiyya hutangaza  vipindi vya kila siku kwa Kiurdu, Kiingereza, Kibengali na Kirusi tangu mwezi Januari mwaka 1994.
.Kusambaza Qur’an Tukufu kwa tafsiri zao za Upotoshaji na Ufisadi na kusambaza maandiko mengine ya Kiislamu kwa jamii mbalimbali kama zile za Waafrika, Wabosnia, Waalbania, Waislamu wa Asia ya Kati na Urusi n.k.
.Kuanzisha misikiti na vituo katika nchi mbalimbali.
Jumuiya ya Ahmadiyya inafadhili Vipi Miradi hiyo, je kuna yeyote anayeweza kuotea
Itoshe tu kusema kuwa kiasi kikusanywacho kwa michango kutoka kwa makadiani/ahmadiyya matajiri hakitoshi hata kuikimu familia ya Kifahari ya Qadiani duniani kote.
Leo hii Dhehebu la Ahmadiyya linajinadi kuwa na nguvu ya jamii ya makadiani/ahmadia milioni 10 duniani kote. Asilimia 99.99 ni wale waliotoka katika Uislamu!! Ni hasara ilioje hii kwa Umma! Sababu za Waislamu hao kuingia katika Ukadiani ni:
. Kutoyajua Mafundisho ya Uislamu
.Kutomjua Mirza Ghulam, kutoijua Jumuiyya ya Ahmadiyya na hila zake mbaya
.Umasikini

Vishawishi vyua fedha na ngono ndivyo vilivyokuwa kivutio kikubwa kwa mtu kuwa Kadiani. Lakini katika zama hizi, Jumuiya ya Ahmadiyya inatumia mbinu nyingine ya kuwanasa Waislamu. Kwa njia ya propaganda zao zisizo na msingi juu ya kile kinachoitwa kunyanyaswa kwa Ahmadiyya nchini Pakistan, wamefaulu kuvuta hisia za Mashirika ya Haki za Binadamu.
Serikali za nchi za Magharibi, zinazojinadi kama watetezi wa haki za binadamu, ndizo zinazowapa makazi ya kuhamia na hifadhi makadiani/ahmadiyya kutoka Pakistan. Anachotakiwa kufanya mtu ni kula kiapo cha utii (na kuuza imani yake kwa maslahi binafsi) kwa Mirza Ghulam A. Qadiani. Jumuiya hutoa cheti na kwa msingi wa cheti hicho, mtu hupata hifadhi pamoja na kupata msichana wa Kikadiani wa kuoa!
Ndugu Mpendwa!
Tusaidie kuwazindua ndugu wengine Waislamu waufahamu udanganyifu huu wa kiimani kwa jina la Uislamu. Udanganyifu huu unadhuru Uislamu ndani kwa ndani. Kuujua Uislamu ndilo jambo muhimu LAKINI HAKUTOSHI kukukinga wewe na Udanganyifu wa Ahmadiyya. Lazima uzijue hila za Jumuiya ya Ahmadiyya kuilinda imani yako.
Kauli ya Ushauri kwa Makadiani/Ahmadiyya
Soma vitabu vya Mirza Ghulam kwa moyo ulio huru. Yote yamo humo. Yeye kasema “yeyote ambaye hajasoma vitabu vyangu angalau mara tatu, imani yake imo mashakani.” Nina uhakika hakuna yeyote kati yenu ambaye amesoma vitabu hivi hata mara moja. Mwawezaje? Asilimia 30 ya vitabu vyake viko katika lugha za Kifursi na Kiarabu na vilivyosalia viko katika lugha ya Kiurdu. Wangapi kati yenu wanaojua lugha zote hizo tatu? Ikiwa baada ya kuvisoma, bado mtang’ang’ania kuamini madai yake, basi ni hiyari yenu. Lakini bado, kwa vile na nyie mna
.nabii wenu wenyewe

. kitabu chenu kitukufu kinachoitwa Brahiin-i-Ahmadiyya
.mji wenu wenyewe mtakatifu wa Qadiani
.hija yenu wenyewe kule Qadiani
.makaburi yenu wenyewe ya peponi
.msikiti wenu wenyewe Mtukufu (Masjid-i-Aqsa)
. maana yenu wenyewe ya KALIMA ambapo Mirza naye yumo humo humo
.’Familia Yenu wenyewe Tukufu’
.aina yenu wenyewe ya ‘Maswahaba’

.dini yenu wenyewe iitwayo Ahmadiyya

Kwa maneno mengine nanyi mna umma wenu kama ule wa Uislamu!
Basi Mnakinajisi kila kitu kitukufu kwa Muislamu! Mnacheza na imani ya wafuasi bilioni 1 na bado eti mnawatarajia wasicharuke. Acheni jambo hili la kufuru! Acheni kuwadanganya watu kwa jina la Uislamu. Lipeni kundi lenu jina lolote sio Uislamu na niaminini, Waislamu watakuwa wavumilivu kwenu kama walivyo wavumilivu kwa watu wa imani nyingine
Namuomba Mwenyezi Mungu azifungue nyoyo zenu kwa ajili ya Uislamu.
Namuomba Mwenyezi Mungu awalinde Waislamu wote dhidi ya Majeshi ya waovu wanaopiga vita Uislamu. Amiin.

